SOOMAALIDA 1YO SOO DHAWEYNTA SANADKA 2009KA.

Abdigafaar Axmed Shire (Mr Gurxan)
proffaurxan@hotmail.com

proffgurxan@yahoo.com

3 s

HORDHAC

Ilaah ayaa mahad dhamaanteed iska leh, NEBI Muxamedna NNKH.
Saacadu waa 12kii saqdii dhexe goorsheegtada geeska afrikada
bari, waxaa curtay sanad cusub 01-01-2009kii waxa uu ugu
horeynba sanad cusubi u baryey wadamo farabadan oo ay kamid
yihiin wadamada Australia iyo new Zealand waxey telefishinada
caalamku na tusayaan sida looga dabaal degay magaalooyinka
Wellington,Auckland,Canberre, Melbourn iyo qaar kaloo badan,
wadamadaasi oo ah kuwa cadceedu ay usoo hor bidhaanto amaba
waagu ugu hor baryo waxaa circa isku shareeray nalalka iyo
iftiinada loogu talo galay sagootinta sanadkii hore iyo soo
dhaweynta sanadkan cusub ee 2009ka.

KENYA IYO SOMALIYA WAA DERIS BALSE KALA DUWAN.

Waxaan ku suganahay magaalada Nairobi ee caasimada dalka
Kenya, waxay xafllado iyo fantasyo lagu sagootinayo sanadkii tagay
laguna soo dhawaynayo sanadkan cusub ee 2009ka ay ka socdaan
meelo badan oo ka tirsan magaaladan aan ku suganahay ee
Nairobi, saacadan la joogo waxaan telefishinada gudaha ee dalkan
Kenya ka daawanayaa fantaasyo ka dhacaya meelo badan oo ka
tirsan magaalada Nairobi gaar ahaan hada waxay indhahaygu
gabanayaan, fantasyo ka socoda xaafada parkland ee magaaladan
Nairobi,waxaa sidoo kale damaashaadyo aad looga soo shageeyay
ay ka socdaan guud ahaanba dalakan Kenya gaar ahaan
maagaalooyinka waaweyn sida Nairobi,Mombasa,Eldoret iyo
Nyeri,waxaa xusid mudan saansaanta dawladeed iyo nidaamka,
guud ahaanba Telefishinada gudaha ee dalkan Kenya waxaa laga
baahiyey fariin u madaxweynaha dalkan Kenya Mwai Kibaki ugu
talo galay soo dhaweynta sanadkan 2009ka isagoo guud ahaanba
shacabka Kenya u rajeeyay baraare iyo barwaaqo iney ku gaaraan
sanadkan sanadkiisa, ayna ahaadaan ummad isku duuban oo
kalsoonida iyo wadaninimadu ay wax walibu uga horeyso, waxaan
saacadihii mudo ka fogeynba khadka taleefanka dhanbaal Kii
madaxweynaha lamida usoo jeediyey shacabka reer Kenya Raisul
wasaaraha dalka Raila Odinga o0 isagu mar ahaan jirey
hogaamiyaha mucaaradka intaan dalka laga hirgelin dawladan loo
wada dhan yahay.(Grand coalition government)

MadaxwevneKibaki Raisul wasaare Odinga

Dhabtii waa dhacdo xusid mudan markii aad aragto shacab isku
duuban o0 inta ay fagaarayaasha magaalada isugu soo baxeen si
wada jira u dabaal dagaya iyagoo soo dhaweynaya sanadka cusub
,mararka qaar waxaad dareemaysaa mudnaanta, giimaha, sharafta
iyo waliba iskuduubnida ay dawladnimadu keento iyo faaiidada ay



leedahay, haba ka tagine akhristoow xusuuso oo galbigaaga yaysan
ka bixin keenya sidey ku soo dhawaysay sanadkii tagay ee 2008da,
ka faker doorashadii ay ku muran sanaayeen madaxweynaha talada
haya ee Mwai Kibaki iyo raisul wasaarihiisa Raila Odinga markii ay
kala matalayeen musharixiinta xisbiyada PNU oo uu kibaki uu u
tartamayay, halka uu xisbiga ODM uu u loolamayay mr odinga,bilihii
ugu horeeyay 2008dii Kenya musiibo ayaa ka dhacday, kumanaan
ayaa ku naf waayay gqalalaalsihii doorashada kumanaan ayaa ku
baro kacay wadamada deriska, gabiil isu weerarid, is ugaarsasho
iyo is gubid waxay ahaayeen dhacdooyinkii ugu argagaxa lahaa ee
ka dhacay gobalada Nyanza,Rift valley,Coast, Western iyo waliba
caasimada Nairobi.

DHACDO I YAAB GALISEY!!

Intii lagu gudo jirey galalaasahaas aniga waxaa si gaara ii argagax
gelliyey dhibaatooyinkii ka dhacayay guud ahaanba magaaladan
Nairobi, gaar ahaan degaanada Kibera, Mathare, Kariobangi,
Dandora iyo Hurumo oo intaba kawada tirsan magaaladan Nairobi,
halkaasi oo ay isku ugaarsanayeen shacabka reer Kenya oo qabiil
qabiil u dagaalamaya, dhabtii waxay ahayd dhacdo murugo iyo
maharto ku nogotay shacabka reer Kenya.

Hadaan wax yar dibu ugu nogdo maalmihii ay rabshadaha aadka ah
ay ka socdeen dalkaan keenya, ayaan nin reer Kenya ah oo lagu
magacaabo David mwangeru ku sheekaysanay dhakhtarka Nairobi
Hospital ee bartamaha magaaladan Nairobi, waxaan aad
labadeenaba uga calool xumeyn waxa keenya ka socday, intii aan
ku gudo jirney ayaan sxbkaygii aan la sheekaysanay waxaan
weydiiyey su,aal ahayd Mallaga yaabaa in Kenya ay ka dhacaan
dagaallo sokeeye sida Soomaaliya suurogalse matahay in Kenya uu
ka dhici karo gumaadkii 1994tii Rwanda ka dhacay kaasi oo u
dhaxeeyay gabaailada Hutuga iyo Tutsiga, sxbkay waxa uu | siiyey
jawaab ilaa hada maskaxdayda ka go,i la waxay ka koobaneyd labo
geybood oo kala ahaa:

1-Dadka Kenya maahan dad ay isku hayso diin dhamaystiran oo
dadka ay kawada simanyihiin,amaba luugad kaliya oo shacabka
00 idil uu ku hadlo, si guud markaad shacabka u fiiriso waxay
bulsho walba amaba qabiil walba u gaar ah afka (luugada) iyo
waliba dhagankooda gaarka ah oo ay aaminsanyihiin inuu yahay
midka ugu sareeya uguna wanaagsan guud ahaan dalka iyo
waliba dunida aynu ku noolnahay, laakin arinta ugu muhiimsan
ee meesha ku jirta ayaa waxay tahay in ilaa iyo 12kii dec
sanadkii 1963dii markay keenya xornimada gaadatay ay Kenya
harsanaysay miraha ka dhashay dhameystiranka waxbarasho ee
Kenya ay lahayd iyadoo Kenya ay bulshadeedu tahay inta badan
mid wax baratay taasina ay keenayso isu tanaasul iyo



iskuxirnaan siyaasadeeed, isgabashada siyaasadda inkastoo
uusan dhiig ku daadan dalka hadana waligeed muran
siyaasadeed dalka waa uu ka dhici jirey tusaale Kenyatta dalka
intuu haystay galalase siyaasadeed dalka waa uu ka dhacay
iyadoo aan ka xusi karno xarigii niman badan oo siyaasiin ahaa
loo gaystay oo ay kamid aheyd tii 1969 uu madexweyne
kenyatta ku xiray siyaasigii reer kisumu Jaramogi Oginga Odinga
o0 ah aabihii dhalay Mr Raila

markii xigay Daniel Arab Moi oo dalkan Kenya ka soo talinayay
mudo 24 sano ah isaguna intii uu dalka ka talinayay waa uu la
kulmay qgalalalase siyaasadeed oo ay ugu muhiimsanayd
afgembigii dhicisoobay ee dalka ka dhacay sanadkii 1982dii
taasi oo sababtay in xabsi la dhigo rag badan oo uu ka mid
yahay Mr Raila Odinga, balse intaasoo dhan waxaa lagu maareyn
jirey garaadka waxbarasho ee siyaasinta amaba bulshada Kenya,
ma jiro oday dhagameed xaliyey arintaasi mana jiro wadaado
masiixiyiina oo la dhihi karo iyaga ayaa soo afjaray
cagabadahaasi, kaliya waxaa maareeyay aqoonyahanada uu rabi
ku manastay dalkaan keenya”

2- Mida labaad sxbkay waxa uu ii sheegay arin kale oo aan filayo
iney midaasi ahayd tii xalka lama dhaafaanka u ahayd dalkan
keenya, waxa uu yiri "sxb Abdi waxaan sidoo kale kuu sheegayaa
arin kale oo muhiim ah taasi oo macno weyn ugu fadhida
dalkaan Kenya, waxayna tahay inaga reer Kenya waxaan sxb
fiican ku leenahay guud ahaan caalamka gaar ahaan wadamada
reer galbeedka uu iyagu saameyn dhinacyo badan taabanaysa ku
leh guud ahaanba caalamka, tusaale ilaa iyo hada wadamada
mareykana, ingiriiska, faransiiska jermalka iyo qaar kaloo tiro
badan iyaa ka hadlay xaalada sii xumaanaysa ee Kenya iagoo
dhamaantood ku baaqgay ineysan raali k aheyn xasilooni darida
ka so cusboonaatay Kenya waxaan filayaa in wadamadaasi ay
faro gelin ku sameyn doonaan hanaanka siyaasadeed amaba ay
dhexdhexaadindoonaan hogaamiyayaasha siyaasadeed, waayo
wadamada aan sxbada nahay ma doonayaan in Kenya ay
burburto.

Arintii uu sxbkay igu yiri runtii labadiiba waan arkay oo qofka
baniadamka ah lama xaqiro, inkastoo agoonyahaniinta Kenya iyo
waliba siyaasiyoontoodu aysan markii hore tanaasul iyo isu
dhimrin ay xushmad wadaninimo ku dheehan tahay la imaanin,
hadana markii gurmadkii aan lookala harin ay Kenya ku
yimaadeen madax fara badan oo ay ka mid ahaayen xoghayaha
garamada midoobeey Ban Ki Moon,xoghayaha arimaha dibedda
ee mareykanka codolece rice, madaxweynaha Uganda Yuweri



Museveni iyo madaxweynihii Ghana john kufour oo ahaa
gudoomiyihii midawga afrika taasi oo markii dambe isugu soo
hartay gudigii dhexdhexaadinta ee uu hogaaminayay xoghayihii
hore ee garamada midoobey Kofi Annan ayna ka mid ahaayeen
Graca Machel oo ah xaaska madexweynihii hore ee South Africa,
iyadoo uu horey uga geeriyooday madexwenihii hore ee
Mozambik Samora Machel iyo Benjamin Mkape o0 ahaa
madexweynihii hore ee Tanzania.

Bidi,M achel Kibaki,Annan,Odingaiyo Mkape Gudiqii dhdhexaadinta.

Gudigan dhexdheexdinta oo soo afjaray siyaasadii la isku mari
waayay inkastoo uu cadaadis caalamiya jirey, dadaaladaasi oo soo
bandhigay markii dambe isu tanaasulka iyo wax wada qabsiga
siyaasiyiinta iyo waliba aqoonyahanada dalkan Kenya, kuwaasi oo
damiyey balaayadii dalka ka curatay bishii Dec 2007dii.

Bidix Kibaki, Raila ivo Mr Kofi Annan March 6 2008.

Tilmaantayda guud ee aan ka bixinayay sidey Kenya u dhaaftay
soo dhaweyntii sanadkii cusbaa ee 2008dii kaasi oo ay bilihiisii
ugu horeeyay dhex dabaasheen murugu, jahwareer siyaasaded,
iyo cabsi laga dareemay guud ahaanba dalka, waxaa xusid
mudan oo aan amaan balaaran u soo jeedin lahaa shacabka
gobalka waqooyi bari(North Eastern) ee dalkan Kenya kuwaasi
oo dhabar adeyg iyo isku xirnaan muujiyey intii lagu gudo jirey
dhibaatadii ka dhalatay doorashadii madaxtinimo ee 2007dii,



waxaa iila yaab badnayd markii aan arkay dad madow iyo
soomaali ah oo u gaxaya magaalada gaarissa ee xarunta gobalka
waqgooyi bari ee ay somaalidu degto, iyagoo ka qaxayay
magaaladan Nairobi, gobalku waxa uu ka mid nogday gobaladii
ugu xasiloonaa guud ahaan dalkan Kenya, iyadoo aanba oran
karo waxa uu ahaa gobalka ugu deganaanta badnaa dalkan
Kenya.

Bal hadaba akhristoow markii aad is garab dhigto farxada iyo
reynreynta ay keenyaanku ku soo dhaweeyeen 2009ka iyo
murugadii ay dhex mushaaxayeen sanadkii tagay soo kuuma
muugato in sxbkay arintii uu sheegayay ee ahayd in
agoonyahanada iyo siyaasiyiinta Kenya ay leeyihiin tanaasul iyo
wax wada qabsi, iyadoo aysan meesha ka marneyn sxbadii
qaaliga ahaa ee Kenya usoo gurmaday si ay isu fahansiiyeen
siyaasiyiinta reer Kenya, dhinaca kale hadaan ka eegno nimankii
isku mari waayay natiijadii doorashadii madaxtinimo ee ay
dhibaatadu ka dhalatay waa Kibaki iyo Raila bal ka waran
maantay iyagoo is ogol oo madaxweyne iyo raisul wasaare isu ah
iney kala geyb qaataan damaashaadka iyo soo dhaweynta
sanadkan cusub ee 2009ka dadkooda reer Kenya.

GUNTII MAQAALKA

Hadaba hadaan halkaasi Kenya uga haro, oo aan usoo daadego
qoraalkaygii iyo soomalidu sidey u soo dhaweysay 2009ka una
sagootisay 2008da, aan ku bilaabo Aloow na samatabixi saatir
baad tahaye.

20kii sano ee ugu dambaysay somalidu waxay ku dagaalamaysay
waxa la sayn gqaban karo oo sal iyo baar lahaa isla markaana haday
heli lahaayeen samojecla soomaalinimo ay ku dheehan tahay ay
suuro gal nogon lahayd in la helo xal umadani ay ku saldhigato,
haba ugu horaysee gabyaaladan qgof walbee soomaaliyeed ka
andacoonayo aniga fikirkeyga waxaan aaminsanahay in la sayn
gaban karey hadiiba ay dhici laheyd in dadkeeda la helo.

Markii labaad siyasadii wejiyada badneyd ee dalka ka jirtay intii u
dhaxaysay

1990-2007 iyadana waxaan is leeyahay markaan la kaashada
garashadayda shakhsiyadeed iyo awoodeyda baniaadanimo in
iyadana la maareyn lahaa hadiiba masiir xalaala iyo mabda
soomaalinimo lagu saleyn lahaa, balse iyaduna meysan dhicin, hase
yeeshee dabyaaqadii sanadkan 2008da dalkii maxaa ka hanagaaday
arin murugo iyo fajac leh taasi oo dhaawac weyn ku ah diinteene



iyo jiritaankeena soomaaliyeed kaasii oo ku qotoma shareecada
islaamka waxaa dalkii ka dilacay ku dagaalanka saydarooyinka gaar
ka mida magaalooyinka soomaaliyeed iayadoo koox walba ay si
gaara ula falgalyso shareecada islaamka, sida dagaalada u
dhaxeeya ururka al shabaab iyo ururka ahlu sunna waljamaaca,
kuwaasi oo iyaguna dagaalo lagu hoobtay isaga horyimid gaar ka
mida gobalada dalkeena iyadoo aysan arintaasi fiicneyn, waayo
labadooduba waxay aaminsan yihiin shareecada islaamka mana
gabo iney awood isu adeegsadaan iyadoo ay suuro gal tahay iney si
islaanimo ah isu fahmsiiyaan waxa shareecadu ay ogoshahay iyo
waxaysan ogolayn, maadaama soomaaliya oo uu ilaahay ugu
deeqay culumo shareecada islaamka rogrogi kara oo ka
munaaqgashoon kara, isna tusi kara waxa khaldan iyo waxa saxan.

Waxaa sidoo kale soomaliya sagootinta iyo soo dhaweynta
sanadyada is daba maray lagu soo beegay iyadoo madaxweynihii
hore ee dalka somaliya Mud Cabdilaahi Yuusuf Axmed uu Xilkii
madexweynenimo isaga hayaamay, iyadoo uu xilkii 14kii oct 2004
loogu caleemo saaray garoonka kasarani ee magalada Nairobi ku
wareejiyey Sheikh Aadan Madoobe 00 ah gudoomiyaha
baarlamaanka, hadaba akhristoow is casilaada madaxweynaha
somaliya soo kuulama eka inuu ku sagootiyey, sanadkii tagay kuna
soo dhaweeyay sanadkaan hada curtay ee 2009ka.

M adexweynihii hore ee somaaliya Mudane Cabdilaahi Yuusuf axmed.

Dagaalo diimeedyada ka socda gobalada dhexe, is casilaada
madexweynihii hore ee TFGda mud yuusuf, kuwada sugnhaanta
magalada muqgdisho kooxihii mar kawada tirsanaan jirey midawgii
maxakamadaha kuwaasi 00 haatan is diidan, baarlamaankii afarta
sano ka hor loo dhisay wax ka badelka xaalada dalka iyo hirgelinta
haykal dawladnimo oo siyaabo is khilaafsan isugu eedaynayay ku
tumashada axdigii aan awooda badan laheyn ee Kenya lagu soo
qgoray ayaa ah fantasyaha ay inta badan shucuubta soomaaliyeed
ugu sacabo tumayaan soo dhaweynta sanadkan 2009ka.



Hadaba akhristoow suuro gal ma tahay in la arko siyaasiinta amaba
agoon yahanada somaliyeed oo iskuxiranaan iyo tanaasul
muujinaya iyagoo danta shacabkooda wax walba ka hormarinaya
iskana tuuraya danaha shagsiyadeed iyo mida gabyaaladu ku
lifaagan tahay, malaga yaabaa inaad aragto Cabdilaahi Yuusuf iyo
raisul wasaarayaashii soo maray dawladiisa waa Cali Maxamed
Geedi iyo Nuur cade oo danta soomaalinimada ka hor marinaya wax
walba, iyagoo ka qeyb qgaadanaya is fahamsiinta shacbiga
soomaaliyeed, iyagoo odayaal somaliyeed ah oo uu tanaasul ka
muuqdo isla markaana isu dhimrinaya amaba isu samraya 00
kawada shagaynaya xal u helida iyo baadi goobka loogu jiro in mar
la soo celiyo garanimadii iyo heybadii ay mar lahaan jirtey
Soomaalida.....Raboow soo celi heybadeenii,,,,,,,,,

Cali M Geedi C/laahi Y Axmed Nuur X Xuseen

Saadashaada shakhsiyadeed makuugu muugataa in ay suuro gal
tahay iney Soomaalinimo isku fahmaan Cabdigaasim Salad Xasan
iyo labadiisii Raisul wasaare Cali Khaliif Galeydh iyo Xasan Abshir
Faarax, iyagoo isu tanaasulaya isla markaana soo dhaweynaya o0
booska siyaasada soomaaliyeed u banaynaya walaalooda
soomaaliyeed ee da,yarta ah oo dalkooda hooyo wax usoo bartay, si
iyagana loogu xushmeeyo madaxdii hore ee geyigeena hooyo,sida
ay haatanba danta reer Kenya uga wada fekerayaan labadii
musharax ee uu muranka siyaasadeed ku dhex marey doorashadii
madaxtinimo ee 2007dii haatana si wada jira uu direy fariin ku
aadan munaasabada soo dhaweytna sanadka cusub ee 2009ka
kaasi oo ay shacabka reer keenya ugu baaqgeen isku Xxirnaan, iyo
wax wada gabsi, iyagoo sidoo kale ku booriyey shacabka arimaha
sanadkan ku soo fool leh dalka oo ay ugu horeyso diyaarinta
dastuur cusub iyo wax ka bedalka gudiga doorashada, dhabtii waa
astaan garanimo iyo saxansaxo udgoon oo aanu ka aradanahay
19kii sano ee la soo dhaafay, shacabkuna uu jeclaan lahaa iney
arkaan isu tanaasul wax wada qabsi dhex marta guud ahaan
shacabka soomaaliyeed gaar ahaan siyaasiyiinta aan salka
joogtada ah laheyn ee soomaaliyeed.



Cali Kh Galeydh C/gaasim S Xasan Xasan A Faarax

GEBOGEBO

Kawaran akhristoow hadaad arki lahayd shacbiga soomaaliyeed oo
isku duubni iyo wada jir ku soo dhaweeya, min raas caseyr ilaa iyo
raas kambooni sanadkan soo socda haduu eebe idmo 2010ka
iyagoo si wada jira u qaadaya heestii Tubeec ee ahayd:

Waan heesayaaye sanad waliba hoodiyo
Hawl iyo dhibaatiyo wuxuu hadimo leeyahay.
Waa laga helaayoo hadhow lagu xasuustaa.
Kii noo hagaagee noqgo loo han weyn yahay.
Kii noo hagaagee nogo loo han weyn yahay.

Qaar kaa horeeyoo hodanaa na dhaafee.

Halkii loogu mahad naqgay ka habaabi maysidee.
Ku hadhayna dabadaa waa la hubsan doonaa.
Kii noo hagaagee noqo loo han weyn yahay.

Kii noo hagaagee noqo loo han weyn yahay.
Waan ku heybineynee ilaahay hakaa dhigo.
Adna hogol da,aysiyo habeen dhalad barwaaqiyo.
Nimco la harsan dooniyo hawo lagu heshiiyee.
Kii noo hagaagee noqo loo han weyn yahay.

Kii noo hagaage nogo loo han weyn yahay.
Aamiin....Aamiin.... Aamiin

Ilaaheena awooda leh waa uu inaga aqgbali karaa ducadeena iyo
rabitaankeena waxaan EEBE ka rajeynayaa inuu sanadkan inoo
suuro galiyo sharaf, karaamo iyo dawladnimo ka hirgasha geyiga
soomaaliyeed, waxaan sidoo kale niyed aad u sareysa Kku
rajeynayaa in sanadkan sanadkiisa aan fantasyaha sagootinta
sanadkan iyo soo dhaweynta sanadka 2010 aan ku soo dhaweyno
wajiyo ay farxadi ku dheehan tahay, inagoo si garanimi iyo
Soomaalinimo ah isugu soo baxna fagaarayaasha ugu caansan
wadankeena sida tiribuunka magaalada muqgdisho, beerta
kheyrriyada magaalada hargeysa,iyo waliba beerta xorriyada ee
magaalada kismaayo, ilaahayna hanoo hir galiyo soomalidoo
dawladnimo harsata, dhalintoo si wada jira isugu hambalyaysa,
qoaraalkayga waxaan ku soo afmeerayaa tixdaan aan ugu alla
tuugayo geyigeena hooyo:



Raboow saatirbaad tahay.
Raxmaankii sareeyee.
Khalgigaan sugaad tahay.
Risaaliyo tilmaantana.
Rabigii suureeyee.
Rususha soo diraad tahay.
Magacyadada suubaniyo.
Sifaadkaaga sareeya.
Rabigii na siiyee,
Quraanka noo sugaad tahay.
Raboow baryadeene.
Sanadkaan riyadeena.

Mid rumowda ka yeel.
Sanadkaan rajadeena.
Raboow noo rasmiyee.
Dawlaad raaska ka yeel.
Raxmadaada na sii.
Shacabkeena rafaadkiyo.
Raboow diifta ka saar.
Raboow diinta waxyeeliyo.
Damac nooga ilaali.
Raboow nabad aan ku dakeyno.
Nolol aan ku daryeelno.
Shacabkeena dayoobay.
Dhalinteena dagaagtay.
Haweenkeena doorsoomay.
Raboow noo darbiyoo.
Dalakeena ka yeel.

Cirkoo daaha ka gaadma.
Daruurtoo yar bidhaanta.
Dhibicdoo ku dul hoorta.
Beerohoo la diyaarsho.
abuurkoo lagu duugo.
Mirohoo ku dangiigma.
Badohoo ka dawooba.
Haraagii lagu daadshay.
Burcadoo ka dhamaata.
Kaluunkoo ku diyaara.
Raboow noo darbiyoo.
Dalakeena ka yeel.
Barwaaqgadon ku dakeyno.
Raboow nagu daryeel.
Diintaada sarreysa.
Raboow nagu daryeel.
Raxmadaada diyaarsan.
Raboow nooga daryeel.



Dhibaatadaanu ka daalnay....
Aamiin... Aaamiin...Aamiin
Cabdigafaar Axmed Shire (Mr Gurxan)
Email: Proffgurxan@hotmail.com
Proffgurxan@yahoo.com.
Nairobi, Kenya.

